Majawjaw Alphabet.

Chugwam polo ta han apat (24) an amin hana letters ay ni
Majawjaw alphabet:
5 hana vowel
19 hana consonant
ja 2 hana marka an midchum ta gway aton an mamaha ay ni
osto an hapit.

| Hato hana vowels:

Aa jachugwa hini aton an mangali:
hini mahhun ja a an amat ay ni te’ te-aan ni aho;
hini me-aggwa ja a an amat ay ni te’ te-an ni ajiw.
Ee anamatay ni te’te-an ni empah.
i an amat ay ni te’te-an ni inlum.
O o0 anamatay nite’ te-an ni olong.

Uu anamatay ni te’ te-an ni ugwah.

Il Hato hana consonant:

19 hana consonant ni alphabet heto ad Majawjaw. Achi mapfalin
an mapfaha hato an consonant ingkhana an midchum hay vowel.
Hato an consonant ja numpfino-ob-on hini khangoh cha:

Bb amatay ni te’ te-an ni borpen.

Dd amatay nite’te-an ni dardali, ja amat khu ay ni angonoh ni
alad.

J] amat ay ni te’ te-an ni jojo’ .
Kk amatay ni te’ te-an ni kolong.

LI amat ay ni te’ te-an ni littalit.

amat ay ni te’ te-an ni mata.
amat ay ni te’ te-an ni nabto’ .

amat ay ni te’ te-an ni yoyo, ja amat khu ay ni angonoh ni
lamuy.

amat ay ni te’ te-an ni galun, ja amat khu ay ni angonoh ni
lulug.

amat ay ni te’ te-an ni hukhud.
amat ay ni te’ te-an ni pajong.

ma-id hapit ta-o hi munte’ te-a hi r, muti gwacha ay ni
khawwan ni hapit ja gwacha ay ni angonoh na, amat ay ni
kartib ja palagwer.

amat ay ni te’ te-an ni taytay.

ma-id khu munte’ te-a hi w, muti machakngan ay ni
khinawwana ja angonoh ni hapit, amat ay ni pantaw ja

Majawjaw.

hitay ja chugwa an letter muti un oha hini khangoh na, an
amat ay ni te’ te-an ni pfalat.

chugwa khu an letter muti un oha hini khangoh na; hitay an
letter ja gwacha ay ni Tagalog ja English ja ay tay hapit
ta-0, an amat ay ni te’ te-an ni ngamoy; ay ni ayya Tagalog
ja ngipin, English ayya ja sing.



Kh kh amat ay ni te’ te-an ni khancheng; hitay hini nun-oh-ohaan
ta-o an inapfulut an aton an mangtula’ ay ni te’ te-an chi
khancheng; hana uchumna an hapit an munte’ te-a hi kh ja
amat ay ni khangha ja khatud.

Gw gw hitay hini amat ay ni te’ te-an ni gwanggwang ja gwahay;
gwa han survey ta nu mapfalin ja un ammuna hini g, ja
hitay hini chugwa an numpiliyan cha — nitula’ hana hapit

an
munte’ te-a hi gw, ja intula’ cha khu hini oha an aton an
mangtula’ an un g ja angkhay:
gwahay gahay

gwateng gateng
dgwanggwang ganggang

ja hay pinilin chi man’cho’-or an aton an mangtula’ hato
an hapit ja hini gw, hotti inkapilitan an gway letter ta-o hi
aw.

Ch ch amat ay ni te’ te-an ni chagkhar; gwacha hitay an letter ay

ni English an amat ay ni hapit an church, muti ma-id ay ni
Tagalog.

111 Hini chugwa an marka.

Hini chugwa an marka ja mahahapor ta-o ay ni aton ta-o an
mangitula’ hana uchumna an hapit ta-o, ti nu ma-id hato ja achi
mapfalin an pfumutay hini allon ni hapit.

— hitay an marka ja ma-usar ay ni hapit an gway
numpfattanan ay ni aton an mamaha, amat ay ni hapit an tu-ag ja
ep-ephod.

! hitay an marka ja mitula’ ay ni uhun ni letter an gway
pangpfoh-anan an khun eh-ot an amat ay ni te” mar; nu ma-id hitay
an marka ja hay pfaha na ja temar ja achi pfumutay hini podhon ni
hapit an pfinaham.

IV Hana unuchon ay ni aton an mumpfaha hi Majawjaw.



1) Hitay Aa an letter ja chugwa hini khangoh na, an amat ay ni aho
ja hini oha ja ajiw. Nomnomon ta-o an chugwa hini khangoh ni a
hotti gwa ay chita-o an mumpfaha an mangimatunan ay ni aton an
mangepfaha. Ja depende khu ay ni barangay ay ni aton cha an
mangali ay ni hapit.

2) Nu gway chugwa hi vowel an nunchechelloh ja nu mahapor an
epfoh-an ay ni numpfattanan cha, ja ittugwan hi — (hyphen), amat

ay ni tu-ag.

3) Nu gway chugwa hi vowel an nunchechelloh an achi epfoh-an
ay ni numpfattanan cha, ja un amat hina ja indiretso an pfahaon,
amat ay ni ehaot, ilait. Ay ni rule chi Tagalog ja gwacha ayya hay
nunchechelloh an chugwa an vowel ja anong un ma-id hyphen, ja
epfoh-an chamchama ay ni numpfattanan cha, an amat ay ni taon,
doon, ja pagkain.

4) Nu gway hapit an mahapor an ipa-anchu-oy hini aton an
mangali ja dubliyon hini letter, an amat ay ni munlameeh, mungkii,
ja munhaang.
Pfahaon ta-o hato ta chonglon ta-o hini nab-onan cha:

munhang munhaang

mungki mungkii
munlameh munlameeh




